
Randi Jacobsen

Kommunustýrið á Sandi góð­
kendi á fundi mánakvøldið 
avtaluna, sum kommunan 
hevur gjørt við Menta­
málaráðið viðvíkjandi kirkju­
garðinum.

Avtalan er, at Mentamála­
ráðið keypir verandi kirkju­
garð, sum ikki kann brúkast 
sum kirkjugarður, tí har eru so 
nógv fornminni, og fyri pen­
ingin ger kommunan nýggjan 
kirkjugarð.

Kommunan broytti byggi­
samtyktina, so kirkjugarður 
kann gerast á einum ávísum 
øki, ið er um 2000 fermetrar.

Lendið er privat ogn, og 
eigararnir eru tveir.

Brandur Sandoy, borgar­
stjóri igur seg hava skilt, at 
annar parturin í hvussu er er 
sinnaður at selja. Kommunan 
hevur ikki tosað við eigararnar, 
men Brandur Sandoy væntar 

ikki, tað verður nakar trupul­
leiki at keypa jørðina. Best er, 
um eigararnir eru sinnaðir at 
selja, tí tað tekur langa tíð, um 

neyðugt er við ognartøku, sum 
heimild er til.

Bæði í tí elsta og tí nýggja, 
sum Mentamálaráðið also 

keypir, eru nøkur fá pláss 
eftir.

Nær komandi kirkjugarð­
urin verður liðugur, hevur 

Brandur Sandoy onga hóming 
av. Fyrst skal umsitingin gera 
sínar fyrireikingar.

Fyrireika nýggjan 
kirkjugarð
Umsitingin í Sands kommunu fer nú at fyrireika at keypa lendi til nýggjan kirkjugarð

Kommunan víðkaði um kirkjugarðin, men 
tað vísti seg, at økið mátti friðast orsakað av 

fornminnum. Tí má nýggjur garður gerast

Eingin kommuna í landinum 
hevur havt so stóra aftur-
gongd i skattainntøkuni í ár 
samanborið við í fjør sum 
Húsa kommuna.

Fyrstu tíggju mánaðirnar 
í fjør var inntøkan 1.131.046 
krónur. Sama tíðarskeið í ár 
var hon 1.001.945 krónur.

Hetta er 11,41 prosent aft­
urgongd.

Tað kemur fyrst og fremst 
av, at fleiri fólk, sum búðu 
eitt nú í Klaksvík, men høvdu 
adressu á Húsum, hava hetta 
seinasta árið flutt adressuna 
hagar, tey búgva.

Tað vóru tey noyd til, sigur 
Kristian Hansen, borgarstjóri 
í Húsa kommunu.

Haraftat er en familja 
flutt av bygdini. Bara tvey 
fólk eru flutt til Húsar í tíðar­
skeiðinum.

Inntøkan skramblar niður
Av tí at fólk í Klaksvík, sum hava 
havt bústað á Húsum, hava flutt 
adressu, er skattainntøkan hjá Húsa 
kommunu væl lægri í ár enn í fjør

Fólk hava flutt adressu av Húsum til Klaksvíkar, 
og tað merkist í kommunukassanum

Mánadagin 21. februar hand­
tók kriminalpolitiið tveir 
menn í Havn fyri rúsevnis­
smugling.

Annar maðurin, ein før­
oyingur, var í landi, og hin 
kom við Norrønu.

Áðrenn skipið legði at, 
tveitti maðurin umborð ein 
pakka fyri borð, og krimi­

nalpolitiið stimaði við Lív út 
eftir pakkanum.

Menninir vórðu varð­
haldsfongslaðir og fyri at 
forða monnunum í at tosa 
saman, varð annar maðurin 

í mars fluttur til Danmarkar 
at sita. Hetta var ein danskur 
ríkisborgari við øðrum etn­
iskum uppruna.

Føroyingurin fekk fyrr í 
heyst tvey ára fongsulsrevs­

ing, og hin fekk hálvt annað 
ár. Hann kærdi, men Eystari 
landsrættur staðfesti dómin.

Maðurin varð beinanvegin 
settur í flogfarið, tí hann skal 
beint inn at sita í Horserød.

Narkodómur staðfestur
Maðurin, sum í februar tveitti amfetamin út av Norrønu, nakað 
fyri at skipið legði at í Havn, skal sita hálvt annað ár

Fáa høli   
til børn við 
serligum 
tørvi
Sands kommuna fer 
nú at útvega høli til 
børnum við serligum 
tørvi og stuðlar 
teirra.

Tað hevur leingi 
verið ein tupulleiki 
í oynni, at eingi høli 
til fríðarvirksemi 
fyri  hesi fólk, og á 
fundi mánakvøldið 
samtykti kommunu­
stýrið at taka málið 
í egnar hendur og 
finna eini høli fyri at 
fá eina skipan upp at 
standa.

– Tað er ein al­
menn uppgáva, men 
tað hevur gingið illa 
at koma í samskifti 
við Nærverkið, sum 
eigur uppgávuna, 
sigur Brandur Sand­
oy, borgarstjóri.

Hann sigur, at 
foreldur á Sandi 
hava gramt seg um 
hetta, og hann veit, 
at familjur í eyst­
anbygdunum eisini 
kundu hugsað sær 
frítíðartilborð til 
børn síni við serlig­
um tørvi.

Fara úr 
felagsbarna­
verndar­
tænastuni
Tá ið kommunurnar 
yvirtóku barnavernd­
arøkið, skipaðu Sunda 
kommuna, Eiðis 
kommuna, Hvanna­
sunds kommuna 
og Húsa kommuna 
felags barnavernda­
rtænastu. Spurnar­
tekn varð sett við, um 
tað fór at bera til við 
slíkum samstarvi mill­
um kommunur við so 
stórari frástøðu.

– Tað hevur rigg­
að væl, sigur Katrin 
Næs virkandi borgar­
stjóri í Hvannasunds 
kommunu.

Tó hevur Hvanna­
sunds kommuna valt 
at fara úr tí sam­
starvinum á nýggj­
árinum. Hetta hevur 
k o m m u n u s t ý r i ð 
samtykt tvær ferðir.

– Tað er meira av 
praktiskum orsøkum, 
ett nú ganga okkara 
børn í skúla í Klaks­
vík, sigur Katrin Næs.
K o m m u n u s t ý r i ð 
fer nú at biðja um 
fund við Klaksvíkar 
býráð.


